
   

         ᑐᓴᕋᑦᓴᖅ 
 

ᓄᓇᕗᒻᒥ ᖁᓅᒻᒥᖅᑐᑦ ᓇᓄᐃᑦ ᐃᓱᒪᓕᐅᕈᑕᐅᓂᖏᓐᓄᑦ 
 

ᐃᖃᓗᐃᑦ, ᓄᓇᕗᑦ (ᒪᐃ 14, 2008) - ᓄᓇᕗᑦ ᒐᕙᒪᒃᑯᖏᑦ ᐊᑭᕋᖅᑐᐃᒻᒪᕆᑦᑐᑦ ᒥᐊᓕᒐᐃᑦ 
ᓄᓇᖓᓐᓂ ᐃᖃᓗᓕᕆᔨᒃᑯᑦ ᐅᒪᔪᓕᕆᔨᒃᑯᓪᓗ ᐃᓱᒪᓕᐅᕈᑎᒋᕋᑖᖅᑕᖓᓂᒃ ᑎᑎᖅᓯᓂᕐᒧᑦ ᓇᓄᕐᓂᒃ 
ᐅᓗᕆᐊᓇᖅᑐᒦᓕᕐᓂᕋᖅᑕᐅᓂᖏᓐᓂᒃ. ᐃᓱᒪᓕᐅᕈᑕᐅᔪᖅ ᐱᔾᔪᑎᖃᖅᑐᖅ ᑐᑭᓯᐅᒪᒐᑎᒃ ᑭᒃᑯᑐᐃᓐᓇᐃᑦ 
ᐃᓱᒪᖏᓐᓂᒃ ᖁᔭᓈᖅᓯᓯᒪᓪᓗᑎᒃ ᓱᓕᔪᓂᒃ ᖃᐅᔨᓴᖅᑎᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ. 
 

“ᖃᐅᔨᓴᖅᑎᕗᑦ ᐊᒻᒪᓗ ᐃᓄᐃᑦ ᐃᓐᓇᒻᒪᕇᑦ ᖃᐅᔨᓯᒪᔪᑦ ᐊᒥᓱᕐᖑᐸᓪᓕᐊᓯᒪᓂᖏᓐᓂᒃ ᓇᓄᐃᑦ,” 
ᐅᖃᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑕ ᓯᕗᓕᖅᑎᖓᑦ ᐹᓪ ᐅᑲᓕᖅ. “ᐅᒡᒍᕐᓇᖅᑐᖅ ᒥᐊᓕᒐᐃᑦ ᓄᓇᖓᓂ 
ᐃᖃᓗᓕᕆᔨᒃᑯᖏᑦ ᐅᒪᔪᓕᕆᔨᒃᑯᖏᓪᓗ ᐃᓱᒪᓕᐅᕈᑎᖃᕐᖓᑕ ᖁᔭᓈᖅᓯᓯᒪᓪᓗᑎᒃ ᓱᓕᔪᓂᒃ 
ᓄᐊᑕᐅᓯᒪᔪᓂᒃ ᑕᑯᖃᑦᑕᓂᖅᐹᓂᒃ ᐊᑯᓂᐅᓂᖅᐹᕐᓗ ᖃᐅᔨᒪᓂᖃᖅᑐᓂᒃ ᓇᓄᕐᓂᒃ. ᓱᓕᒻᒪᑦ ᓇᓄᐃᑦ 
ᐊᒥᓲᓂᖅᐹᖑᓯᒪᓕᕐᓂᕋᖅᑕᐅᓂᖏᑦ.” 
 

25,000-ᕈᔪᖏᓐᓃᑦᑐᑦ ᓇᓄᐃᑦ ᓄᓇᕐᔪᐊᓕᒫᒥ. ᑖᒃᑯᓇᙵᑦ 15,000-ᕈᔪᐃᑦ ᓇᓄᐃᑦ 
ᐊᐅᓚᑕᐅᓇᓱᐊᖅᐸᑦᑐᑦ ᐅᕝᕙᓗ ᐊᐅᓚᑦᓯᖃᑎᒌᒍᑕᐅᓪᓗᑎᒃ ᓄᓇᕗᒻᒥ. 
 

ᓱᓕᙱᑦᑐᓂᒃ ᓇᓗᓇᐃᖅᑕᐅᒐᓱᐊᖅᓯᒪᓂᖏᑦ ᓇᓄᓕᒫᑦ ᒫᓐᓇᐅᔪᖅ ᐅᓗᕆᐊᓇᖅᑐᒦᓐᓂᕋᖅᑕᐅᓂᖏᑦ 
ᐱᔾᔪᑎᖃᕐᓂᕋᖅᑕᐅᓪᓗᑎᒃ ᓯᑯᐃᕈᑎᓕᕐᓂᖓᓄᑦ ᑐᕌᖓᓂᖃᖏᑦᓯᐊᖅᑐᑦ ᓱᓕᔪᓂᒃ ᐅᓪᓗᒥᒧᑦ. ᓄᓇᕗᑦ 
ᐃᓂᒋᔭᐅᔪᖅ 12-ᓄᑦ 15-ᖑᑎᓪᓗᒋᑦ ᓇᓅᖃᑎᒌᓄᑦ ᓄᓇᕐᔪᐊᓕᒫᒥ. ᖃᑦᓯᐅᓂᖏᑦ ᖃᓄᐃᓂᖏᓪᓗ ᐊᑐᓂᑦ 
ᓄᓇᕗᒻᒥ ᓇᓄᐃᑦ ᐊᒡᒍᑐᖅᓯᒪᔪᑦ ᓇᓗᓇᐃᖅᑕᐅᕙᑦᑐᑦ ᑕᒪᒃᑮᓐᓂᒃ ᐊᑐᖅᑐᑎᒃ ᖃᐅᔨᓴᖅᑎᓄᑦ 
ᖃᐅᔨᓴᕈᑎᒥᓂᐅᔪᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑕᒪᒃᑯᐊ ᓄᐊᑕᐅᓯᒪᓪᓗᑎᒃ ᐊᑐᖅᑕᐅᕙᑦᑐᑦ 
ᐃᓱᒪᓕᐅᕈᑕᐅᓪᓗᑎᒃ ᖃᓄᑎᒋ ᓇᓐᓄᑦᑕᐅᒍᓐᓇᕐᓂᐊᖅᑐᓂᒃ. 
 

ᒥᐊᓕᒐᐃᑦ ᓄᓇᖓᓂ ᐃᖃᓗᓕᕆᔨᒃᑯᑦ ᐅᒪᔪᓕᕆᔨᒃᑯᓪᓗ ᐃᓱᒪᓕᐅᕈᑎᖓᑦ ᐅᑎᕆᐊᕈᑎᐅᔪᖅ, ᓄᓇᕗᑦ ᓱᓕ 
ᐊᐅᓚᑦᓯᑦᓯᐊᕋᓱᐊᕐᓂᐊᖅᑐᑦ ᐊᖑᓇᓱᑦᑕᐅᖃᑦᑕᕐᓂᖏᓐᓂᒃ ᓇᓄᐃᑦ ᓂᕿᑦᓴᕆᔭᐅᓗᑎᒃ ᓄᓇᓕᓐᓂᓗ 
ᐊᑦᑕᓇᖅᑐᒦᑦᑕᐃᓕᒪᑎᑦᓯᓂᕐᒧᑦ. ᓇᓐᓄᑦᑕᐅᒍᓐᓇᖅᑐᑦ ᖃᑦᓯᐅᓂᖏᑦ ᑐᙵᕕᖃᓚᐅᖅᓯᒪᙱᒻᒪᑕ 
ᓂᐅᕐᕈᑎᐅᖃᑦᑕᕐᓂᖏᓐᓄᑦ ᑮᓇᐅᔭᕐᔪᐊᓖᑦ ᓇᓐᓂᐊᖅᑎᑕᐅᖃᑦᑕᕐᓂᖏᓐᓄᑦ, ᒪᑐᔭᐅᓂᖓ ᒥᐊᓕᒐᐃᑦ 
ᓄᓇᖓᓐᓂ ᓂᐅᕐᕈᑎᖃᕐᕕᐅᕙᑦᑐᑦ ᓇᓄᕋᔭᕐᓂᒃ ᐊᑦᑐᐃᓂᖃᔾᔮᖏᑦᑐᑦ ᓇᓐᓄᑦᑕᐅᒍᓐᓇᖅᑐᓂᒃ ᓄᓇᕗᒻᒥ. 
ᑭᓯᐊᓂᓕ, ᐱᔮᕆᙱᒃᑲᓗᐊᖅᑐᑎᒃ ᐊᑦᑐᐃᓂᖃᕐᓂᐊᕐᓂᖓ ᒥᐊᓕᒐᐃᑦ ᓄᓇᖓᓂ ᐃᓱᒪᓕᐅᕈᑕᐅᔪᖅ 
ᑮᓇᐅᔭᓕᐅᕈᑎᖃᕈᓐᓇᓂᒃᑯᑦ ᐊᑦᓱᕈᕐᓇᖅᑐᒃᑰᕈᑕᐅᓂᐊᖅᑐᖅ ᐃᓄᐃᑦ ᓄᓇᖏᓐᓂ ᑕᑎᖃᖅᐸᑦᑐᓂᒃ 
ᑮᓇᐅᔭᓕᐅᕈᓐᓇᓂᕐᒧᑦ ᓇᓐᓂᐊᖅᑎᑦᓯᖃᑦᑕᓂᒃᑯᑦ. 
 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕐᓂᐊᖅᑐᖅ ᐃᓱᒪᓕᐅᕈᑕᐅᔪᒥᒃ ᓇᓗᓇᐃᖅᓯᓚᐅᙱᓂᕐᒥᓂ ᖃᓄᒃᑲᓐᓂᖅ 
ᖃᓄᐃᓕᒋᐊᕈᑎᖃᕐᓂᐊᕐᓂᕐᒥᓂᒃ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᒪᕆᐊ ᐅ’ᕼᐅᓐ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
ᓄᓇᕗᑦ ᒐᕙᒪᖓ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

